
Shri Ganadhisha Stuti Shrimahakalimahalakshmimahasarasvatikrita

શ્રીમહાકાલીમહાલક્ષ્મીમહાસરસ્વતીકૃતા શ્રીગણાધીશસ્તુતિઃ

॥ શ્રીગણેશાય નમઃ ॥
મહાકાલીમહાલક્ષ્મીમહાસરસ્વતય ઊચુઃ ।
મયૂરેશાય વિઘ્નેશાય ભક્તવિઘ્નહારિણે ।
વિઘ્નદાત્રે હ્યભક્તેભ્યો ગણેશાય નમો નમઃ ॥ ૧૪॥
લમ્બોદરાય દેવાય મૂષકધ્વજિને નમઃ ।
અનાથાનાં સનાથાય નમો નાથાય તે નમઃ ॥ ૧૫॥
પરેશાય મહેશેભ્યઃ સિદ્ધિદાય ગજાનન ।
અનન્તાય સદા સ્વેભ્યઃ સર્વદાય નમો નમઃ ॥ ૧૬॥
બ્રહ્મણાં પતયે તુભ્યં સદા શાન્તિમયાય ચ ।
શાન્તીનાં શાન્તિરૂપાય પરાત્મને નમો નમઃ ॥ ૧૭॥
હેરમ્બાય નમસ્તુભ્યં કવયે કવિરૂપિણે ।
કવિભ્યઃ પદદાત્રે ચ કવીશાય નમો નમઃ ॥ ૧૮॥
સિદ્ધિબુદ્ધિવરાયૈવ સિદ્ધિબુદ્ધિપ્રદાયિને ।
સિદ્ધિબુદ્ધિપ્રચાલાય તદ્રૂપાય નમો નમઃ ॥ ૧૯॥
માયામાયિકચિહ્નાદ્યૈઃ પ્રખેલકસ્વરૂપિણે ।
યોગશાન્તિસ્થભાવાય શાન્તિદાય નમો નમઃ ॥ ૨૦॥
શક્તયે ભાનવે તુભ્યં વિષ્ણવે શઙ્કરાત્મને ।
નાનારૂપધરાયૈવ ખેલકાય નમો નમઃ ॥ ૨૧॥
કિં  સ્તુમસ્ત્વાં ગણાધીશ યત્ર શાન્તિં  પ્રલેભિરે ।
વેદાદયઃ શિવાદ્યાશ્ચ નમામો મયૂરધ્વજ ॥ ૨૨॥
ભક્તિં  તે દેહિ સર્વેશ વાસં ક્ષેત્રે ત્વદીયિકે ।
તથેતિ તા ગણાધીશો હ્યગદદ્ભક્તિયન્ત્રિતઃ ॥ ૨૩॥
ઇદં સ્તોત્રં પઠેદ્યસ્તુ શ‍ૃણુયાત્ સ લભેત્ પરમ્ ।
ઇહ ભુક્ત્વાઽખિલાન્ ભોગાનન્તે સ્વાનન્દમાપ્નુયાત્ ॥ ૨૪॥
ઇતિ શ્રીમહાકાલીમહાલક્ષ્મીમહાસરસ્વતીકૃતા શ્રીગણાધીશસ્તુતિઃ સમ્પૂર્ણા ॥

શ્રીમહાકાલીમહાલક્ષ્મીમહાસરસ્વતીકૃતા શ્રીગણાધીશસ્તુતિઃ

એકાદશસ્તોત્રં
- ॥ મુદ્ગલપુરાણં ષષ્ટઃ ખણ્ડઃ । અધ્યાયઃ ૪૫ । ૬.૪૫ ૧૪-૨૪॥

